Fra: Høgni Joensen [mailto:hognij@logting.fo] 
Sendt: 8. november 2004 14.18
Til: Sælvør Ellingsgaard; Petur Petersen; Anna Kass
Emne: 
 

Landsstýrismaðurin í mentanarmálum verður við hesum biðin um at koma á fund við fíggjanevndina um fíggjalógaruppskotið fyri 2005
 

                fríggjadagin 12. november kl. 13:30
 

Fylgjandi spurningar verða settir landsstýrismanninum. Ynskiligt var, um svar var mótikið í seinasta lagi fríggjadagin kl. 8:00 við mail.
 

vh. Høgni 
 

 

Mentanarnevndin hevur víst á, at tølini í fíggjarlógaruppskotinum ikki í øllum førum eru røtt. Fíggjarnevndin ynskir at fáa rættingar til tey tølini, ið ikki eru røtt.

Sjá hjáløgdu skjøl.
7.11.1.14. Viðlíkahald. Hvat merkir tað, at partar av søguligum er sett inn? 

Í Løgtingsinsfíggjarlógini fyri 2004 var høvuðskonta 7.11.1.17 viðlíkahald - undirvísing niðurløgd og øll viðlíkahaldsjáttanin samlað á høvuðskontu 7.11.1.14 viðlíkahald - mentan. Fyri at skapa eitt søguligt samanhang millum árini eru roknskparatølini fyri høvuðskontu 7.11.1.17 viðlíkahald – undirvísing løgd saman við høvuðskonto 7.11.1.14 viðlíkahald – mentan soleiðis, at nýtslan á økinum framgongur á høvuðskonto 7.11.1.14 viðlíkahald – mentan.

7.23.1.10. Landsmiðstøð fyri undirvísingaramboð. Ósamsvar er millum lønarútreiðslur og starvsfólkatal. 

Orsøkin til, at lønarútreiðslan og starvsfólkatalið hækkaðu í 2004 samanborið við 2003, er, at tkr. 650 eru fluttar frá fólkaskúlajáttanini til Landsmiðstøðina. Sambært avtalu vóru 44 ráðgevaratímar, sum Landsmiðstøðin umsat, løntir á fólkaskúlajáttanini. Av fyrisitingarligum ávum var henda útreiðsla til hesar ráðgevar flutt til Landsmiðstøðina fyri undirvísingaramboð í 2004, sum hereftir rindar lønina beinleiðis. 

7.23.1.19. Bókamiðsølan. Fíggjarnevndin ynskir at fáa teir roknskapir, ið mentanarnevndin hevur fingið. 

7.23.2.07. Læraraeftirlønir. Spurningur verður settur til landsstýrismannin í fíggjarmálum, um tað hevði verið rættari eisini at havt læraraeftirlønirnar undir § 3 fíggjarmál? 

Besta loysnin hevði verið at havt alt á einum staði t.v.s., at FMR hevði alla umsiting av tænastamannaeftirlønum, men tað verður trupult at flyta játtanina, um umsitingin  av læraraeftirlønunum framhaldandi skal verða í MMR.

MMR hevur heitt á FMR um at taka sær av málinum.

Mentamálaráðið loyvir sær í sama viðfangi at viðmerkja, at endurgjaldið fyri læraraeftirlønir frá dønum eigur at verða bókað sum inntøka á sama rakstrarstaði, sum læraraeftirlønir verða hildnar sum útreiðsla. Nú verður endurgjaldið frá dønum fyri læraraeftirlønirnar bókað á øðrum rakstrarstaði undir FMR.

7.23.3.05. Miðnámsútbúgvingar. Hví er starvsfólkatalið og -kostnaðurin økt so nógv til teknisku skúlarnar? 

Um øking í starvsfólkatali og kostnaði á teknisku skúlunum.

Tekniski Skúlin í Tórshavn: Á Tekniska Skúla í Tórshavn vóru á sumri 2004 tveir SIT-flokkar fleiri tiknir inn enn undanfarna ár. Hesir flokkar halda fram í 2005. Væntandi verður talið á SIT flokkum á sumri 2005 tað sama sum í 2004.

Tekniski Skúlin í Klaksvík: Á heysti 2004 var eingin SIT 2 flokkur. Nógvir SIT 1 næmingar eru á skúlanum í løtuni, og tí  verður roknað við, at ein SIT 2 flokkur verður tikin inn á sumri 2005.

7.24.1.22. Filmseftirlit. Ætlar landsstýrismaðurin at taka stig til, at taka lógina av? 

Ætlanin er ikki at avtaka Filmseftirlitið, men at umskipa Filmseftirlitið til eina ráðgevingar- og eftirlitsnevnd. Fundur verður við nevndina fyri Filmseftirlitið í næstum, har málið verður tikið upp.

7.24.1.25. Ungdóms- og bygdahús. Biðið verður um eitt yvirlit yvir, hvat er játtað av umsóknum? 

Júst nú eru ongar tilsagnir um stuðul eftir at gjalda út. Nógvar umsóknir um stuðul eru í løtuni til viðgerðar, serliga stuðul til bygging av bygdarhúsum, skótahúsum og kristiligum samkomuhúsum. Samlaður fíggjartørvur á stuðli við verandi umsóknar​málum er 15-16 mió kr. Ætlan landsstýrismansins er at leggja frágreiðing viðvíkjandi hesi stuðulsskipan fyri tingið til aðalorðaskiftis nú í hesum mánaðinum.

7.24.6.12. Ítróttaranlegg. Biðið verður um eitt yvirlit yvir, hvat er játtað av umsóknum. 

Givnar tilsagnir, sum ikki eru falnar til gjaldingar, eru hesar:

Støkk – umbygging av Glyvra Bio til fimleikahøll 
356.400 kr.

Føroyskt Íslandsrossafelag – Ríðihøll í Havnardali 
839.259 kr. 

Ítróttahøll á Sandi 
5.400.000 kr. 

Miðvágs Kappróðrarfelag – Kappróðrarneyst 
192.000 kr. 

Vestmanna Ítróttafelag – Kappróðrarneyst 
352.800 kr. 

Í alt.................................................................................. 
7.140.459 kr.
Harafturat eru fleiri umsóknir um stuðul til viðgerðar í løtuni, og er samlaði fíggjartørvurin á stuðli uml. 21 mió kr.  umframt tær omanfyri nevndu 7,1 mió kr., tvs. góðar 28 mió kr. Ætlan landsstýrismansins er at leggja frágreiðing viðvíkjandi hesi stuðulsskipan fyri tingið til aðalorðaskiftis.

7.24.2.04. og 05. Mentanargrunnur og umsiting av mentanargrunninum. Biðið verður um eina útgreining av útreiðslunum á hesum kontum. 

Føroya Gjaldstova

FSL - játtanarroknskapur

Stovnsnummar/heiti: 006020 Mentanargrunnur Landsins

Oktober 2004

Sundurgreinað á standardkontostøði

(1.000 kr.)
Mánaður
 Árið higartil 
Játtan 
Eykaját. o.a. 
Avlop 
Avlop í %


(1) 
(2)
(3) 
(4)
 (5)=(3+4-2) 
(6) 

Nettoupphædd
576 
-1.611
0
0
1.611
0

Útreiðslur

11 Lønir v.m. ...................................... 
327
2.017
0
0
-2.017
0

14 Keyp av vørum og tænastum ........ 
0
0
0
0
0
0

15 Keyp av útbúnaði, netto ................ 
0
0
0
0
0
0

16 Leiga, viðlíkahald og skattur ......... 
0
0
0
0
0
0

19 Ymsar rakstrarútreiðslur ...............
0
0
0
0
0
0

52 Tilskot til einstaklingar .................
96
358
0
0
-358
0

54 Stuðul til annað virksemi ..............
153
870
0
0
-870
0

57 Rentuútreiðslur o.a. .......................
0
0
0
0
0
0

71 Innanh. flyt. millum almennar stovn
0
0
0
0
0
0

75 Keyps-mvg ................................... 
0
0
0
0
0
0

82 Útlán v.m. ......................................
0
0
0
0
0
0

Inntøkur

21 Søla av vørum og tænastum ..........
0
0
0
0
0
0

67 Rentuinntøkur og vinningsbýti .....
0
-53
0
0
53
0

76 Innanh. flyt. millum almennar stovn
0
-4.800
0
0
4.800
0

86 Afturgjaldan av útlánum v.m. .......
0
-3
0
0
3
0

Føroya Gjaldstova

FSL - játtanarroknskapur

Sovnsnummar/heiti:  148033 Umsiting av Mentanargrunninum

Oktober 2004

Sundurgreinað á standardkontostøði

(1.000 kr.)
Mánaður
 Árið higartil 
Játtan 
Eykaját. o.a. 
Avlop 
Avlop í %


(1) 
(2)
(3) 
(4)
 (5)=(3+4-2) 
(6) 

Nettoupphædd
33 
273 
343
0
70
20

Útreiðslur

11 Lønir v.m. ...................................... 
30
231
343

0
112
33

14 Keyp av vørum og tænastum ........ 
1
17

0
0
-17
0

15 Keyp av útbúnaði, netto ................ 
0
3

0
0
-3
0

16 Leiga, viðlíkahald og skattur ......... 
2
21

0
0
-21
0

71 Innanh. flyt. millum almennar stovn
0
0

0
0
0
0

75 Keyps-mvg ................................... 
0
0

0
0
0
0

7.24.3.10. Føroya Fornminnissavn. Nevndin ynskir eina frágreiðing um, hvørjar ætlanir eru við stovninum. Er ætlanin, at húsini hjá bóndanum í Depli skulu keypast av Fornminnissavninum? Er starvsfólkayvirlitið rætt uppgjørt? 

Ætlanin er at leggja søvnini, ið umsita mentanararvin, saman í ein nýggjan stovn, ið skal fevna um Landsbókasavnið, Fornminnissavnið, Landsskjalasavnið og møguliga onnur søvn við.

Bóndahúsini í Depli

Í 2003 var ætlanin at keypa friðaðu bóndahúsini í Depli. Fornminnissavnið upplýsti í tilmæli til Mentamálaráðið, at húsini kundu keypast fyri kr. 630.000, og at neyðugt var at gera umvælingar fyri aðrar 2 miókr. yvir eitt fýra ára tíðarskeið. Eisini varð mælt til at hækka játtanina til Friðað hús og fornminni við kr. 530.000 árliga, ætlaðum Depilshúsunum. Harumframt skulu keypast onnur hús til bóndan at búgva í, mettur kostnaður kr. 500.000. Alt í alt var sostatt talan um at fáa til vega uml. 1,3 mió kr. eyka í mun til játtanina í 2003 bert til keyp, og at játtanin árini 2004-2007 skuldi hækkast við kr. 530.000. Ætlanin varð av ongum, tí álagt varð Mentamálaráðnum at spara. Tað hevur heldur ikki eydnast at fáa pengarnar til vega á fíggjarlógini fyri 2004 ella 2005 vegna somu orsøk.

Starvsfólkyvirlit fyri Fornminnissavnið:

7.24.3.14. Føroya Náttúrugripasavn. Hvørjar ætlanir eru viðvíkjandi hølisviðurskiftunum hjá Náttúrugripasavninum? 

Stovnurin hevur mælt til, at húsini á Debesartrøð verða lyft upp og innrættað til savn. Arbeitt verður i løtuni við verkætlanin.

7.24.3.16., 19. og 20. Bygdasøvn, Friðað hús og fornminni og menning av mentan og mentanararvi. Biðið verður um eina útgreining av nýtsluni á hesum kontum. Hvør hevur rætt til, og hvør hevur fingið tilsøgn um stuðul av hesum játtanunum? 

7.24.3.16 Bygdasøvn

Tað eru bert góðkend bygdasøvn, sum hava rætt til stuðul. Bygdasavn skal eitt nú hava viðtøkur og vera ein sjálvstøðug fíggjarlig eind. Í løtuni eru 14 góðkend bygdasøvn um landið, og harumframt hava fýra nýggj søvn søkt um góðkenning í ár. Bygdasøvn hava sambært lógini rætt til 60% í stuðli til rakstur og 50% í stuðli til keyp av bygningum o.l. Virksemið er nógv vaksið seinnu árini, og hevur hetta ført við sær stórt trýst á landskassan um stuðul. Ætlan landsstýrismansins er at leggja frágreiðing viðvíkjandi hesi stuðulsskipan fyri tingið til aðalorðaskiftis.

7.24.3.19: Friðað hús og fornminni

Játtanin er til umvæling, viðlíkahald og rakstur av friðaðum landsognum, sum eru álagdar Fornminnissavninum at reka, at samsýna Fornminnisnevndini, umframt stuðul til eigarar av friðaðum húsum og fornminni, sum ikki eru landsogn. Lógargrundarlagið fyri kontuni er Ll. nr. 19/1948 um at friða fornminni og bygningar. Seinastu 10 árini hevur játtanin verið umleið kr. 500.000,-. Av játtanini í 2003 vórðu umleið kr. 170.000,- nýttar til viðlíkahald og rakstur, kr. 140.000,- til studning og kr. 190.000,-  til umvæling av landsins friðaðu ognum. 

Mettar útreiðslur í 2004 í sambandi við vanligt viðlíkahald, rakstur og umvælingar av friðaðu ognum landsins:  

Stað:


Viðlíkahald / rakstur:

Umvælingar:

Uttan Ánni í Sandvík

Kr. 25.000,-


Kr. 40.000,-   

Í Koytu á Sandi


Kr. 10.000,-


Kr. 240.000,- 

Skansin í Tórshavn

Kr. 65.000,-


Kr. 100.000,- 

Hoyvíksgarður í Hoyvík

Kr. 45.000,-


Kr. 0,-
 

Dúvugarðar í Saksun. 

Kr. 35.000,-


Kr. 0.-          




Kr. 180.000,-


Kr. 380.000,-



Tilsamans 





Kr. 560.000,-

Eigarar av friðaðum bygningum kunnu søkja um endurgjald fyri øktu útreiðslurnar, ið teir hava av at umvæla bygningarnar soleiðis, sum Fornminnisnevndin krevur tað. Vanligt hevur verið at lata umleið 25% av samlaðu útreiðslunum í studningi. Tað verður ikki latin studningur til vanligt viðlíkahald, MVG, VVS- og EL- arbeiði. Fornminnissavnið hevur skyldu at ráðgeva eigarum av friðaðum bygningum í sambandi við umvæling og viðlíkahald. Eisini hevur savnið skyldu til at sýna friðaðar bygningar fimta hvørt ár. Tað eru 87 bygningafriðingar tilsamans. Nógvar av friðingunum fevna um fleiri bygningar soleiðis, at talið kemur uppum 100, umframt øll úthúsini ið eru afturat bygningunum. Ferðaútreiðslur og fundarpeningur til Fornminnisnevndina verður goldin av Friðað hús og fornminni. Nevndin hevur fund umleið 12 ferðir um árið. Bygningadeildin á Føroya Fornminnissavni ger tilmæli í hvørjum einstakum før til nevndinai.

7.24.3.20 Menning av mentan og metanararvi:

Nýtsla 2003:

Náttúrugripasavnið:
kr.     1.300,-
skeið


-
kr.   10.000,-
Skeið

-
kr.   20.000,-
Skeið

Landsskajalasavnið: 
kr.   75.000,-
Uppgradering av telduviðurskiftum


Listasavnið:
kr.     3.000,-
Framsýning av Mikines málningum í DK

-
kr.   20.000,-
Skeið + EDB dagføring

-
kr.   60.000,-
Varðveitingararbeiði

Fornminnissavnið:
kr. 125.000,-
Løn 1)

Nýtsla 2004:

Náttúrugripasavnið:
kr.     1.300,-
Skeið

-
kr.     6.000,-
Ferðaútreiðslur+luttøkugjald – skeið í DK

Landsskjalasavnið:
kr.   50.000,-
Verkætlan - Fíha

Listasavnið:
kr. 100.000,-
Konservering av 18 Mikines listaverkum

Fornminnissavnið:
kr. 125.000,-
Løn 1)

1) Talan er um eitt tíðaravmarkað vart starv í sambandi við eina verkætlan til varðveitslu av mentanararvi (skanning og skráseting av gomlum myndum). Upphæddin svarar til helvtina av lønarkostnaðinum. Hin helvtin verður goldin av Almannastovuni.

7.24.4.05. Nýggj tøkni - Sjónvarp Føroya og Útvarp Føroya. Tað er ein treyt fyri játtanini, at verklagslógin fyriliggur. Hvørji útlit eru fyri, at hendan verklagslóg verður løgd fyri tingið?

 Alt bendir á, at  tilfarið viðvíkjandi útvarpi og sjónvarpi kann verða klárt í so mikið góðari tíð, at uppskot um verklagslóg kann verða lagt fyri løgtingið fyri 1. februar 2005  

7.23.6.12. Lista- og tónleikaskúli Føroya. Hvussu langt er arbeiðið komið? Er liðugt at prosjektera skúlan? 

Ætlanirnar um Listaskúla eru enn so lítið ítøkiligar, at landsstýrismaðurin heldur, at tað er alneyðugt at gera ymsar útgreiningar, sum kunnu veita eitt betri grundarlag fyri endaligari støðutakan um ein Listaskúla í Føroyum. Av tí sama er eingin prosjektering sett í gongd, og mett verður heldur ikki neyðugt at seta játtan av til hetta í 2005.

